
26 Mei 2013 
 

OGGENDDIENS:  ds Karel Steyn 
 

Skriflesing: Galasiërs 3 
Teks: Galasiërs 3:24-25 
Tema: Skool is uit.  Lééf nou die vryheid   
           in Christus! 
 

Hoekom luister ons nog na die Wet van 
die Here op Sondae?  Ons leef mos in die 
tyd nadat Jesus Christus aan die kruis 
gesterf het, die Wet kom vervul het en ons 
vry gemaak het.  Waarom is dit dan nog 
nodig om elke Sondag by die Wet (of `n 
ander vorm van die Wet) stil te staan? 
Hierdie gedeelte in Galasiërs waarna ons 
geluister het, gee vir ons `n interessante 
perspektief hierop.  Kom ons hoor wat is 
God se hart hieroor en kom ons lééf 
hierdie besonderse vryheid wat God aan 
ons gee! 
 

Ontmoetingsdiens 
Intreelied: Ps. 119-1: 1, 7, 19; Votum; 
Seën; Loflied Lb 190: 1, 2, 3; 
Geloofsbelydenis; Sing My Enigste Troos 
(L Dekker): 1, 2, 3, 4, 5      
 

Woorddiens 
Gebed; Skriflesing; Sing Ps. 25-1:2, 4, 6; 
Prediking 
 

Verootmoedigingsdiens 
Wet ; Antwoord op die wet Ps. 19-2: 3, 4, 
5; Vryspraak 1 Joh. 1:5-2:6; Waarskuwing 
teen verwerping van vryspraak Hebreërs 
10:28-31  
  

Antwoorddiens 
Gebed; Liefdegawes; Gebed vir BnB;  
Slotsang Sb. 9-3: 1, 2;  Seën; Sing  
Sb 13-2 
 
 
GESAMENTLIKE  EREDIENS EN JEUG:  

ds Karel Steyn 
 

Skriflesing: Hooglied 6 en 7:10-8:7 
Tema: Seks, seksualiteit en geloof. 
 

Seks en seksualiteit is oor die algemeen 
nie iets waaroor ons as gereformeerdes  
sommer praat nie.  Dalk is daar van julle 
wat selfs gewonder het of julle reg gelees 
het dat ons in hierdie erediens uit 
Hooglied gaan lees en oor seks en 
seksualiteit gaan besin.  Tog is dit nodig 
dat ons dit doen!  Nie lank gelede nie het 
OKASA vir TOPTV drie lisensies 
toegestaan vir pornografiese kanale en 
wanneer ons met maatskaplike werkers, 
sielkundiges en ander predikante in 
Potchefstroom praat, word dit gou duidelik 
dat pornografie en pornografie verslawing 
een van die groot sosiale probleme in die 
omgewing is.  Wat moet ons, as 
gelowiges, se siening en houding teenoor 
seks en seksualiteit wees wanneer ons 
ook hierin aan God die eer wil gee? 
 

Vooraf Skriflesing: 1 Johannes 4:7-16 
 

Vooraf sang: Lied 205: 1, 2, 3 en Lied 
334: 1, 2, 3, 4 

Ontmoetingsdiens 
Intreelied: Lied 163; Votum, Seën ; 
Lofsang Lied 184: 1, 2, 3, 4 
 

Woorddiens 
Gebed, Skriflesing, Lied na Skriflesing: 
Lied 530: 1, 2, 3; Woordbediening. 
  
Antwoorddiens 
Gebed; Liefdegawes; Sing Sb 9-4: 1, 4, 5, 
6; Seën; Amenlied Sb 13-2 

 
 

GESAMENTLIKE JEUGAAND EN 
EREDIENS BY DIE BULT GEMEENTE 

VANAAND! 
Ons sien uit na vanaand se gesamentlike 
erediens om 18:00 by Die Bult. Ds Karel 
Steyn lei die erediens. Die volwassenes 
het dus genoeg tyd om eers die kinders 
om 17:45 by die saal af te laai. 

 
Jeugbediening 17:45 

Laerskooljeug 
Ons laerskooljeug tot gr 6 kom reeds om 
17:45 by Die Bult se kerksaal bymekaar 
om voort te gaan met hulle tema: Soldaat 
vir Christus. Ons sien uit daarna om al die 
maats weer daar te sien. 
 
Hoërskooljeug 
Ons kom 17:45 in die koffiekamer van Bult 
agter die kerksaal bymekaar.  Na 
aanleiding van die Jeugsinode wat ons 
verlede kwartaal gehou het en waar die 
hoërskooljeug hulle behoeftes uitgespreek 
het, keer ons terug na 'n aparte 
byeenkoms vir die gr 7 - gr 12 jeug. 
Ons gaan saam praat oor hoe ek my 
geloof met die mense, wat saam met my 
op skool is, deel.  Ons gaan saam soek na 
antwoorde en `n paar voorbeelde met 
mekaar deel oor hoe en waar ek al met só 
situasie te doen gehad het en hoe ek dit 
hanteer het. 
Na die tema gaan die jeugleiers vir `n paar 
minute bymekaar kom om solank die 
volgende gesamentlike diens se 

bymekaarkoms te reël. Ons sien julle 
almal daar en bring gerus 'n maat saam! 
Ons versoek ons ouers vriendelik om nie 
die jeugbyeenkoms van die 
hoërskoolkinders by te woon nie. Ons 
doen 'n beroep op ons ouers om die 
kinders te bring want uit die Jeugsinode 
het dit skokkend duidelik geword dat dit 
dikwels die ouers is wat kinders weerhou 
van die jeugbediening. 

 
 

MEELEWING 
● Oom Johan Coetzee (wyk 4 - 083 985 

9465) ontvang tans behandeling in 

Klerksdorp. 

● Tannie Tokkie Theunissen (wyk 15 - 

082 411 1076) is in Mooimed 

opgeneem vir behandeling. 

● June Kruger (wyk 22 - 082 853 1463) 

het baie probleme met haar knie na die 

motorongeluk. Daar is „n moontlikheid 

van „n operasie. 

● Marie Oosthuizen, en oom Koos en 

tannie Marie du Plooy, se neef is die 

afgelope week oorlede.  Ons dink aan 

die familie. 

● Tom en Ment Larney se dogter was in „n 

motorongeluk, ons is dankbaar dat sy 

nie ernstig seer gekry het nie. 

● Johan Dunn se oupa is die afgelope 

week oorlede. 

● Frikkie en Anna Smith se skoonseun is 

Donderdag-aand in „n skietvoorval 

oorlede. 

 
Ons bid dat die Here spoedig beterskap 

en herstel sal gee. 
  

ONS DINK OOK AAN DIE VOLGENDE 
LIDMATE WAT SUKKEL MET SIEKTE 

OF SWAK GESONDHEID 
Br Hennie vd Berg, Sr Sannie Reyneke, 
Sr Filina Coetsee, Sr Marianne Kruger,  

Sr Bettie Ras, Sr Janet vd Walt, Sr Tokkie 
Theunissen en Sr Nella Swanepoel. 
 

BAIE GELUK 
● Neels en Hannatjie Coetzer het „n 

kleinkind ryker geword! 

 
 

ONS VERWELKOM GRAAG 
Leonard Haasbroek wat opgeneem word 
uit NG Noord, Potchefstroom. Hy woon in 
Villa Seville nr 3, Wyk 3. 
 

 
ONDERSTEUNING VIR SIEKES 

Vir ondersteuning of besoeke deur die 
hospitaalbesoeke-diensgroep, skakel 
vir: 
Anna Smith                082 765 9813 
Marian de Kock        082 950 4358 
Marique Reichel       082 657 4508 
Annatjie Grobler        073 258 7833/ 
                                 018 290 9974 
Marietjie Venter  082 852 6870/ 
    018 290 6266 
of e-pos siekes@oosdoppers.co.za 
  
 

 AFKONDIGINGS 
Die volgende aktiwiteite vind DV 
hierdie week plaas: 
Vandag 
09:30 Gebedsgroep  
10:00 Oggenddiens 
       Kleuterbediening 
       Katkisasie  
          Tee en koffie in die Skuur 
17:45 Gesamentlike Jeugdiens - Bult 
18:00 Gesamentlike Aanddiens - Bult 
 
 Maandag 
17:15 Katkisasie (Gr. 9) 
18:00 Oosdopperfees: Evaluering 
18:30 Kerkraadsvergadering 
19:00 Gebed en Ondersteuning 
 
 

Dinsdag 
06:00 Manne Ondersteuningsgroep 
17:30 Nuwe diakens: Toerusting 
 

Woensdag 
09:30 Bybelstudie 
16:30 Katkisasie (Gr 10) 
17:15 Katkisasie (Gr 8 en Gr 11) 
19:00 Bybelstudie 
19:00 Beginpunt 
 

Donderdag 
09:30 Carritas 
Geen ouderlinge gebedsgroep 
Ouderlinge Blokvergadering en 
wyksverslae 
18:00 Wyk 19 - 34 
19:30 Wyk 1 - 18 
 

Volgende Sondag 
Ouderlinge vergadering 
 
 

FACEBOOK 
Ons herinner ons gemeente en jeug graag 
dat ons „n “Facebook”blad het wat julle 
kan besoek.  Gaan loer bietjie by 
https://www.facebook.com/oosdoppers en 
“like” ons bladsy. 
 

VERJAARSDAE 
Baie geluk aan almal wat DV diè week 

verjaar! 
Sondag, 26 Mei 
Sr Hannelie Pieters      082 740 3530 
Sr Elsa Grove        018 290 5543 
Sr Hannelie Bartlett      074 270 1165 
 
Maandag, 27 Mei 
Sr Elize Schutte       082 444 2102 
 
Dinsdag, 28 Mei 
Sr Ananda vd Walt      084 677 2928 
 
Woensdag, 29 Mei 
Jbr Louis Claasen       082 563 8069 
Sr Laura Opperman (80)      076 978 3999 
Jbr Wihan v Niekerk      072 137 8339 

https://www.facebook.com/oosdoppers

Vrydag, 31 Mei 
Jbr Christiaan Alberts      079 511 2371 
Sr Sonette Turkstra      082 441 3471 
Br Japie Venter       082 878 0987 
 
Saterdag, 1 Junie 
Br Francois Schutte      082 501 8278 
 

 ANDER AFKONDIGINGS 
•  Liefdegawe vanoggend vir  
   Barmhartigheid.  
  Die Diakonie ervaar „n tendens van    
  toenemende behoefte by lidmate om     
  finansiële ondersteuning. Kom ons   
  wat genoeg van die Here ontvang, gee   
  ruim met vrywillige harte om die   
  Diakonie in staat te stel om die   
  groeiende  behoeftes te kan ontmoet.  
•  Gawe by die deure vanoggend vir die   
   Teologiese Studentekas. 
•  Gawe volgende Sondag vir die   
    Emeritusfonds. 
•  Vrywillige bydrae vir voertuigsekuriteit    
   kan in  die bussies by deure gesit  
   word. 
•  Diensbeurte: Wyk 7 en 8. 
 
 

BAIE DANKIE 
Graag wil ons as gemeente vir Bertie 
Werkman baie dankie sê vir die bouwerk 
en oprigting van die kerkgebou vir Tlokwe-
Botshabela! 
 
 

WYKSBYEENKOMSTE  
Wyk 2 hou vandag „n wyksbyeenkoms in 
die vorm van „n middagete, na die 
oggenddiens.   
 
Wyke 29 en 30 se wyksbyeenkoms is 6 
Junie 2013 om 18:30 in die Skuur.  Meer 
besonderhede sal later per SMS 
deurgegee word. 
 
 
 

GEMEENTE PROFIELE EN FOTOS 
Die kommunikasie kommissie wil graag 
fotos en „n profiel van elke gesin kry. Dit 
sal in die toekoms op die groot skerm  
voor die eredienste vertoon word, sodat 
die gemeente mekaar beter kan leer ken. 
Daar word versoek dat gesinne „n 
gesinsfoto vir die kerkkantoor stuur met „n 
kort bekendstelling van die lede van die 
gesin. Kontak gerus u diaken vir hulp as u 
nie die vermoë het om „n foto of profiel te 
stuur nie.  
 

KENNISGEWINGBORD 
● Skolieskamp Gr 10-12   7 tot 12 

Julie 2013. 

● Riviertoer 

 
GEBEDE VIR BEDIENING NA BUITE 

UIT “DIE SAAIER” 
Thailand:  Bid veral vir die vertaling van 
Nuwe Testamentiese dele in Thai 
Gebaretaal.  Bid vir ons vertaling in Urak 
Lawoi en dank die Here vir die publikasie 
verlede jaar van Genesis en „n aantal 
ander Ou-Testamentiese boeke in hierdie 
vertaling. 
 

Mianmar: Vanjaar herdenk die kerk in 
Mianmar die 200ste jaar van die aankoms 
van die pioniersendeling, Adoniram 
Judson.  Daar word beplan om, veral 
gedurende Bybelweek in Augustus, „n 
spesiale gedenkuitgawe van sy vertaling 
van die Bybel te versprei.  Bid asb dat dit 
suksesvol sal verloop.  Bid vir die politieke 
leiers van ons land. 
 
 

BEROEPE NUUS 
BEROEPE AANVAAR 

·         Dr BA de Vries van Pretoria-
Brooklyn na Pretoria-Annlin onder 
KO, art 7 met opdrag Engelse 
kerkplanting en voortgaande 
opleiding by Mukhanyo. 

·         Propenent CC Mathundela na   
         Daveyton 

  BEROEPE BEDANK 
·         Ds BCG Fourie van Kameeldrift   
          na Newcastle. 
·         Ds CJ van Vuuren van   
         Hartbeespoort na Koster. 

  
DANKIE 

My hartlike dank gaan aan Ds Piet en 
Rieëtte, Ds Karel en Susan vir die 
spesiale wense per sms tydens my 
verjaarsdag. 
Baie dankie ook vir die pragtige plant 
asook die besondere kaartjie wat aan my 
oorhandig is deur Corrie du Plessis 
namens die Oosdoppers. 
Dankie ook vir al die vriendelike oproepe 
deur gemeentelede.  Ek waardeer dit baie 
omdat ek weet dit kom uit opregte harte. 
Dankie en seënwense 
Marietjie Scheepers 

 
DANKIE 

Ek wil net baie dankie sê aan ds Karel wat 
my gereeld besoek het met my siekte en 
aan my ouderling.  Baie dankie aan die 
susters wat my besoek het of gebel het.  
Baie dankie aan die suster wat my 
nagklere gewas het en weer hospitaal toe 
gebring het.  Baie dankie aan Orrie en 
Marie vir al jul liefde, ek waardeer dit baie. 
Tannie Ria Wahl 
 

DANKIE 
Liewe Oosdoppers! 
Baie dankie vir u meelewing tydens my 
hospitalisasie! Dit het vir my so baie 
beteken.  Dankie vir ds Piet en ds Karel vir 
hul gereelde besoeke.  Lof en prys aan 
die Almagtige Vader dat ek herstel het. 
Rina Snyman 
 

WOORDKAFEE 
Woordkafee bied op Vrydag 31 Mei 'n 
prentjiebord-ete aan vir mense wat graag 
saam met Prof. TT Cloete wil kuier op sy 
89ste verjaarsdag. Die ete word jaarliks 
aangebied uit dankbaarheid vir 'n 

kunstenaar wat woorde laat praat om God 
te eer. Dit vind plaas in die saal van 
Gereformeerde Kerk Die Bult  (hoek van 
Molen- en Borcherdstraat) vanaf 11.30 vir 
12:00, sodat daar voor en na die ete tyd 
beskikbaar is om met Prof Cloete te 
gesels. Enkele kaartjies @ R180 p.p. is 
nog beskikbaar. Skakel Ena, telefoon: 
0182973605 of 0724861325 voor 
Maandag 13:00. 

 
 

PRESIDENT KRUGER KINDERHUIS 
Die President Kruger Kinderhuise is met 
die initiatief van die Gereformeerde kerke 
se Diakonieë gestig in 1939 en is vandag 
geleë in Pretoria asook Reddersburg. Die 
kinderhuise is vandag nog „n diakonale 
instansie wat dus nog sterk op diakonieë 
vertrou vir finansiële ondersteuning. 
Al ons kinders word by ons op grond van 
„n hof bevel geplaas as gevolg van 
verskeie redes soos gesinsgeweld, 
mislukte pleegsorgplasings, verslawing 
van ouers aan afhanklikheidsmiddele, 
molestering, tekort aan 
versorgingsmiddele , weeskinders en 
ander trauma verwante oorsake. 
Die Kinderhuise is elk geregistreer om 63 
kinders te versorg, waarvan die 
ouderdomme wissel vanaf 2 jaar tot 18 
jaar wat dus „n totaal van 126 kinders in 
ons sorg plaas. 
Die kinders in ons sorg word soos ons eie 
kinders versorg en word daar nie net klem 
gelê op die fisiese versorging nie maar 
word daar baie aandag geskenk aan die 
geestelike, emosionele, opvoedkundige 
en skolastiese versorging van al die 
kinders in ons sorg. Kinders kry die 
geleentheid vir skool- en Christelike 
opvoeding, asook verskeie vorme van 
terapie ten einde hulle plek in die 
Koninkryk van God en samelewing vol te 
staan. 
In die 2012 - 2013 boekjaar beloop die 
kostes per kind per maand in ons sorg 

ongeveer +/- R6 200-00 waarvan die 
Departement van Welsyn en 
Bevolkingsontwikkeling +/- R2 200-00 per 
kind per maand subsidieer. Die tekort per 
maand beloop dus +/- R4 000-00 per kind 
per maand (126 kinders) wat die 
Kinderhuis vanuit ander bronne moet 
bekom. 
 

DIE GROOT TREK (TOPIA se besoek – 
Maart tot Mei 2013: Deel 1) 

Stap saam met TOPIA op ‟n reis van 
verandering. Sien die impak van ‟n 
bybelse lewens- en wêreldbeskouing in 
mense, gemeenskappe en nasies. 
Luister hoe die stories ontvou in en deur 
God se kerk. 

Gedurende die eerste gedeelte van Maart 
het Johannes ‟n werkswinkel oor bybelse 
lewens- en wêreldbeskouing in Brasilië 
bygewoon. By hierdie geleentheid was 
mense van regoor die wêreld bymekaar. 
Wat ‟n inspirasie om te sien hoe wyd, ver 
en diep God werk! Johannes het ook die 
geleentheid gehad om ‟n kort voorlegging 
te gee oor die werk wat in Afrika gedoen 
word. Terug in Suid-Afrika was daar net 
twee dae tyd vir die finale aankope en pak 
van twee sleepwaentjies om die blou lorrie 
vir ses maande toe te rus. Sonder Pieter 
en Susan Lourens (Lizanne se ouers) se 
hulp sou ons hierdie keer nie betyds kon 
wegkom nie. Dankie ook vir Lizanne en 
Mamma Susan vir al hulle organisering en 
voorbereidings vooraf in die tyd wat 
Johannes in Brasilië was en Pappa Pieter 
wat gesorg het dat die teëls op ons stoep 
gelê is. Julle al drie is sterre. 

Op 20 Maart het ons met twee 
sleepwaentjies na Fanie en Annemarie 
Kotze in Sherwood Botswana vertrek. Die 
blou lorrie het van Desember af by hulle 
gestaan en ons het drie dae daar oorgebly 
om finale herstelwerk aan die lorrie te 
doen en alles te pak. Ons wil vir Fanie, 
Annemarie en Annelie (hulle dogter) ook 

baie dankie sê vir hulle ondersteuning: 
hulle het hulle huis, koskaste en harte vir 
ons oopgemaak. Pappa Pieter en Mamma 
Susan het bontgestaan met planne maak, 
beddens beplan, herstelwerk doen, 
muskietnette span, inpak, skroewe 
vasdraai en kinders oppas. Ons is die 
Here opreg dankbaar vir al julle liefde en 
dat julle ongedeerd by die huis uitgekom 
het. Toe hulle met ons en hulle voertuie 
terug is huis toe, het die geleende 
sleepwaentjie naby Potties van ons Polo 
se trekstang afgewip. Die voertuig is van 
die pad af en Mamma Susan het 
genadiglik sonder ‟n skrapie uit die 
tollende voertuig gekom. Ons voertuig het 
geringe skade, maar die waentjie is 
ongelukkig afgeskryf.  

Die 24e Maart het ons vertrek. Ons eerste 
mikpunt was om by Oom Thys en Tannie 
Dorrette Cronje by Matopi in Botswana te 
stop. Hulle is sendelinge wat in Matopi 
besig is met kerkplanting. Hulle deel ook 
God se liefde vir kinders en maak seker 
dat kindertjies in hulle dorpie nie met 
honger magies gaan slaap nie. Indien 
enigiemand in Maun se rigting vakansie 
hou, kan julle gerus hierdie bediening 
ondersteun deur by die Cronjes oor te 
slaap. Daar is pragtige staanplek langs die 
Botetirivier en lekker warm water. Baie 
dankie Oom Thys, Tannie Dorette en 
Tanie Corliese (hulle dogter) vir julle 
omgee en liefde. 

Ons volgende afspraak was by Covenant 
College in die ooste van Zambië. Met die 
veerboot is ons oor die Zambezirivier en 
het die naweek naby Livingstone gekamp. 
Die batterye van ons trokhuis was pap en 
sonder die batterye sou ons vrieskas, ligte 
en waterpomp nie in die bos kon werk nie. 
Na drie dae se laaiery, was die batterye 
egter nog steeds nie genoeg gelaai nie. 
Ons wou hulle in Lusaka vervang, maar 
kon nie deep cycle batterye kry nie. Die 
reis is toe maar verder aangepak in die 

hoop dat die batterye meer sou laai in die 
drie weke wat ons by Covenant College 
sou staan. 

Gebede: 
·         Dank en prys die Here vir wie Hy  
          is. 
·         Bid vir die uitbou van God se   
          koninkryk op alle vlakke van die  
          samelewing in Afrika. 
·         Bid vir kerke en kerkleiers in Afrika. 
·         Dank God vir tweedegeslag-  
          fasiliteerders en bid God om ons   
          getrou te ag om nog   
          mense te stuur wat Sy boodskap   
          kan uitleef en versprei. 
·         Dank die Here dat hy vir Mamma   
          Susan tydens die ongeluk bewaar   
          het. 
·         Dank die Here vir ons beskerming   
          tydens hierdie besoek aan   
          Botswana, Zambië, Malawi en   
          Mosambiek. 
  
Voetspore van hoop-blog – teken in vir 
nuus en fotos: (1) Gaan na die TOPIA-
webblad (www.topia.org.za). (2) Klik op 
die blog-skakel. (3) Tik jou e-pos 
besonderhede in die Voetspore van Hoop-
blokkie in. (4) Klik op subscribe. 
  
Koninkryksbelegging – Indien God jou roep 
om by TOPIA ‟n koninkryksbelegging te  
maak: 
ABSA tjekrekening, TOPIA Tessa  

Trust, Takkode: 632005,  

Rekeningnommer: 4074089319 

CHRISTUS HET OPGESTAAN – IN 
HOM, DEUR HOM EN VIR HOM! 

Lizanne, Lourens, Arina & Johannes Aucamp 
 
 
 
 
 
 

OOSDOPPERFEES - DANKIE 
Baie dankie vir die Vleiskomitee, 
Oosdopperfeeskomitee en elke 
gemeentelid vir julle harde werk en al die 
bydraes om van hierdie jaar se 
Oosdopperfees „n GROOT sukses te kon 
maak! Ons waardeer almal se hulp en 
bydraes opreg! 

 
 
 
 

BAIE DANKIE AAN ONS BORG VAN 
DIE WEEK! 

 
 
 

http://www.topia.org.za/

                                SUSTERS 
 

TEESKINKGELEENTHEID 
Tee word vandag bedien deur wyke 2, 31 en 33. Baie dankie vir die dames wat help met 
die skink en opwas! 
Daar is weer vandag nie poeding beskikbaar nie. 
 

JEUGAAND - 26 MEI 
Dankie aan Blok A vir die verversings met die Jeugaand vanaand! 
 

KERKRAADSVERGADERING - 27 MEI - 18:30 
Baie dankie aan Blok A wat ook hiervoor gaan regstaan.  
 

SUSTERSAMEKOMS - 4 JUNIE 
Die tema Semi-soet van die lewe kan vergelyk word met die op-en-af van die lewe. Die 
lewe het sy makliker en moeiliker tye, tog wat van die alledaagse aspekte in die lewe? 

  
S-kottelgoed was 
E-tes voorberei 
M-an ondersteun en bystaan 
I-ntelek (werksomgewing) 
  
S-koonmaak 
O-nthaal 
E-tiket 
T-yd maak vir kinders en familie 

  
Hierdie en vele ander aspekte vorm deel van jou as vrou se alledaagse take. Hoe leef jy 

elke dag deur jou alledaagse take te verrig tot die opbou van God se koningkryk. Ons 
nooi hiermee graag alle susters uit na ons kwartaallikse sustersamekoms te  Dinsdag 4 
Junie 2013 om 19:00 by die kerkgebou. Kom deel graag in hierdie aksie saam met ons. 

Heerlike eetgoed word voorsien.  
 

Hou hierdie datum oop en kom gesels saam oor jou lewe se semi-soet! 
 

KWARTAALPROGRAM 

DATUM DAG TYD WIE WAT 
26 Mei Sondag 17:30 Blok A Jeugaand (Oos) 

27 Mei Maandag 16:00 Blok A Kerkraadsvergadering - 
verversings 

02-Jun Sondag 19:00 Blok B Ouderlingevergadering - 
verversings 

04-Jun Dinsdag 19:00 Blok D Sustersamekoms 

09-Jun Sondag 12:00 Blok C Nagmaalete 

 
 
 
 

 


